
1. ՀՀ արդարադատության նախարարություն

	10.03.2025թ.

	
	N //10214-2025

	«Հայաստանի Հանրապետության կառավարության 2025 թվականի հունվարի 9-ի N 27-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
Նախագծի 1-ին կետի 2-րդ ենթակետով Հայաստանի Հանրապետության կառավարության 2025 թվականի հունվարի 9-ի N 27-Ն որոշման N 1 հավելվածի 39-րդ կետի նոր խմբագրությամբ շարադրվող 7-րդ ենթակետում առկա չհամարակալված պարբերությունն անհրաժեշտ է համարակալել, ղեկավարվելով՝ Նորմատիվ իրավական ակտերի մասին օրենքի 14-րդ հոդվածի 5-րդ մասի պահանջներով, որոնց համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է։
Նախագիծը խմբագրվել է։


	
2. ՀՀ տարածքային կառավարման և ենթակառուցվածքների նախարարություն

	25.02.2025թ.

	
	N ԴԽ/15.2/6370-2025

	Հայտնում ենք, որ «Հայաստանի Հանրապետության կառավարության 2025 թվականի հունվարի 9-ի N 27-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություն և առաջարկություն չունենք։	

	Ընդունվել է ի գիտություն:

	
3. «ԱՔՌԱ Քրեդիտ Ռեփորթինգ» փակ բաժնետիրական ընկերություն

	25.02.2025թ.

	
	N 273.25

	Ի պատասխան Ձեր գրության (Մտից առ 19.2.2025թ.)՝ հայտնում ենք, որ վերոնշյալ գրությանը կից ստացված «Հայաստանի Հանրապետության կառավարության 2025 թվականի հունվարի 9-ի N 27-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ «ԱՔՌԱ Քրեդիտ Ռեփորթինգ» ՓԲԸ կողմից առաջարկություններ և (կամ) դիտողություններ չկան:

	Ընդունվել է ի գիտություն:

	
4. ՀՀ ներքին գործերի նախարարություն

	04.03.2025թ.

	
	N 43/6/53306-25

	Ի պատասխան Ձեր՝ 13.01.2025թ․-ի թիվ ՆՄ/ԱՀ-2-3/4185-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2025 թվականի հունվարի 9-ի N 27-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի կապակցությամբ առաջարկվում է հստակեցնել նախագծի 1-ին կետի 3-րդ ենթակետի «ա» պարբերության հաշվառման տեսակը ձևակերպումը։
Միաժամանակ հայտնում եմ, որ ՀՀ ներքին գործերի նախարարության միգրացիայի և քաղաքացիության ծառայությունը չունի հասցեով հարցումներ իրականացնելու վեբ-սերվիս։ Ծառայության կողմից տրամադրվող սերվիսները կառուցվում են «մեկ անձ-մեկ հարցում» սկզբունքով և չեն կարող պարունակել այլ անձանց տվյալներ, քանի որ դա կարող է հանգեցնել անձնական տվյալների պաշտպանության խախտման։ Պետք է նկատի ունենալ նաև, որ կոնկրետ հասցեում կարող են հաշվառված լինել անձինք, ովքեր առնչություն չունեն հարցվող անձի հետ և չեն տվել համաձայնություն՝ իրենց տվյալները ստանալու և մշակելու վերաբերյալ։
	Ընդունվել է։
Նախագիծը խմբագրվել է։





Ընդունվել է ի գիտություն։
«Սոցիալական աջակցության մասին» օրենքի 3-րդ հոդվածի 1-ին մասի 6-րդ կետի համաձայն՝ ընտանիք է համարվում միևնույն բնակության վայրում փաստացի բնակվող անձանց ամուսնական, ազգակցական կամ խնամիական կապերի վրա հիմնված փոքր սոցիալական խումբ, որի անդամները վարում են ընդհանուր տնտեսություն և կենցաղ, իրենց ծախսերը հոգում են համատեղ, կապված են փոխօգնության կամ փոխադարձ պատասխանատվության հարաբերություններով։ Այսինքն, այն սոցիալական ծառայությունները, որոնց շահառու հանդիսանում է ընտանիքը,  կարող են տրամադրվել այն դեպքում, երբ հստակ պարզ է դառնում ընտանիքի կազմը։ Ընդ որում, ընտանիքի կազմի որոշման համար հիմնարար դեր է  խաղում նաև միևնույն բնակության վայրում ապրելու հանգամանքը։ Ուստի առաջարկվող կարգավորումը բխում է նշված իրավական նորմից։ 
Բացի այդ,
«Սոցիալական աջակցության մասին» օրենքի 19-րդ հոդվածի 5-րդ մասի համաձայն՝ ընտանիքի սոցիալական գնահատման և սոցիալական աջակցության տեղեկատվական ենթահամակարգի տեղեկատվական շտեմարանը ձևավորվում է հարկային մարմնի, այլ պետական և տեղական ինքնակառավարման մարմինների, կազմակերպությունների տրամադրած և անձանց ներկայացրած տվյալներից: Պետական և տեղական ինքնակառավարման մարմիններից, կազմակերպություններից ստացվող և տրամադրվող տվյալների ցանկը, դրանք ստանալու և տրամադրելու կարգը, տրամադրող մարմինների ու կազմակերպությունների ցանկը սահմանվում են Կառավարության համապատասխան որոշումներով՝ ըստ սոցիալական աջակցության ոլորտի սոցիալական ծառայությունների տեսակների։  Այսինքն, օրենքով Կառավարությանը լիազորվել է սահմանելու տվյալների ցանկը, որոնք տրամադրվում են տարբեր պետական մարմիններից սոցիալական աջակցության կազմակերպման նպատակով։ Ավելին, Կառավարության 
2014 թվականի հունվարի 30-ի N 145-Ն որոշման հիման վրա պահանջվող տեղեկատվությունը մինչ օրս տրամադրվում է։ 
Հավելենք նաև, որ Նախագիծը բխում է արդեն իսկ ընդունված՝ Կառավարության 2025 թվականի հունվարի 9-ի N 27-Ն որոշման N 1 հավելվածի 25-րդ և 27-րդ կետերի կարգավորումներից։ 

	
5. ՀՀ ֆինանսների նախարարություն

	06.03.2025թ.

	
	N 01/34/4550-2025

	Ձեր 13.01.2025թ. N ՆՄ/ԱՀ-2-3/4185-2025 գրությամբ ներկայացված՝ «Հայաստանի Հանրապետության կառավարության 2025 թվականի հունվարի 9-ի N 27-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ մեր իրավասությունների շրջանակներում առարկություններ չունենք:
	Ընդունվել է ի գիտություն:

	
6. ՀՀ կենտրոնական բանկ

	11.03.2025թ.

	
	N 15.1-07/194-25

	Ձեզ ենք ներկայացնում Հայաստանի Հանրապետության կենտրոնական բանկի դիտարկումները Հայաստանի Հանրապետության կառավարության 2025 թվականի հունվարի 9-ի թիվ 27-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի (այսուհետ նաև՝ Նախագիծ) վերաբերյալ․
Նախագծի 1-ին կետի 2-րդ ենթակետով սահմանվում է բանաձև, ըստ որի պետք է հաշվարկվի վարկային պարտավորությունների գծով ամսական մարման չափն ընտանիքի մեկ հաշվարկային անդամի հաշվով սահմանային շեմի արժեքը գերազանցելու հանգամանքը։ Բանաձևում հաշվի են առնվում հետևյալ գործոնները՝ վարկի ամսական մարման չափ, վարկի մայր գումարի մնացորդի գումար, վարկի ժամկետին մնացած ամբողջական ամիսների թիվ, վարկի փաստացի տարեկան տոկոսադրույք:
Միևնույն ժամանակ, Նախագծի 1-ին կետի 3-րդ ենթակետի «բ» պարբերությամբ սահմանվում է տեղեկությունների այն շրջանակը, որը վարկային բյուրոն պետք է փոխանցի Լիազոր մարմնին, որը ներառում է վարկի արժույթը, վարկի մայր գումարի փաստացի մնացորդը (այդ թվում՝ մնացորդը ՀՀ դրամով), ռիսկի դասը, ժամկետանց դառնալու օրը, ամիսը, տարեթիվը, տվյալների թարմացման օրը, ամիսը, տարեթիվը, վարկի գրավի առարկան։ 
Հաշվի առնելով վերը նշվածը, առաջարկում ենք վարկային բյուրոյից ստացվող տեղեկությունների շրջանակը համապատասխանեցնել բանաձևի հաշվարկի համար անհրաժեշտ տեղեկություններին՝ դրանց շարքից հանելով, օրինակ, վարկի ռիսկի դասը, ժամկետանց դառնալու օրը և գրավի առարկան։
	

















Չի ընդունվել:
«Պետական նպաստների մասին» օրենքի 15.1-ին հոդվածի 1-ին մասի 7-րդ կետով որպես անապահովության նպաստ ստանալու իրավունքի դադարեցման հիմք սահմանված է ընտանիքի անդամի կողմից անշարժ գույքի գրավադրումը: Ուստի նշված տվյալի ստացման անհրաժեշտությունը բխում է օրենքի պահանջից։
Իսկ ռիսկի դասի, ժամկետանց դառնալու օրվա վերաբերյալ տեղեկատվության ստացումն անհրաժեշտ է սոցիալական դեպքի վարման շրջանակներում դիտարկելու որպես բնութագրիչ՝ ընտանիքի սոցիալական կարիքների գնահատման, կյանքի դժվարին իրավիճակը հաղթահարելու նպատակով  անհրաժեշտ միջամտություններ անելու, այդ թվում՝ տնտեսական ակտիվացման ծրագրերում առաջնահերթություններ սահմանելու համար։



